
TWR – KVINNUR VIÐ VÓN 

Bønaráheitanir fyri september 2026 –  

Miðasia, Miðeystur og norður Afrika 

1. Nógv ung fólk í Mardin í Turkalandi liva í vónloysi og hava sjálvmorðs hugsanir. Faðir, 

 opinbera Teg fyri teimum, at Tú kanst grøða tey, verja tey  og geva teimum endamál við 

 lívinum. Lat stuðlandi felagsskapir koma  teimum til hjálpar. (Esaias 41.10) 

2. Harri, verj gentur í Norður Kýpros, sum líða undir harðskapi frá  unnustum sínum, sum 

 stýra teirra lívi, vinarskarum og samtalum. (Seinna  Sámuelsbók 22:3-4) 

3. Harri, ver Tú tann leskandi keldan og andadráttur fyri mammur í  Kirgistan, sum kenna 

 seg útmøddar  í strevinum at taka sær av sínum børnum, sum bera brek. (Jeremias 31:25) 

4. Faðir, veit kvinnum í Norður Afrika, hóast versnandi atsóknir, at standa  stinnar við at lurta 

 eftir sendingum hjá TWR Kvinnur við Vón, og fáa framhaldandi vegleiðing. (Fyrra 

 Pætursbræv 5:9-10) 

5. Gud, gev toymi okkara í Ísrael og øllum teimum, sum eru í  londum har  kríggj herjar, 

 fullkomna heilsubót. Lat frið Tín grøða øll tey, sum líða av  eftirvirknaði av sálarskelkandi 

 strongdarórógvi (Post-traumatic Stress Disorder PTSD). (Matteus 11:28-30)  

6. Lat kvinnur í Libanon, Egyptalandi, Tunesia og Jordan kenna Tína trúfesti og umsorgan, 

 so tær fáa til dagsins uppihald  í búskaparligum krepputíðum við vaksandi livikostnaði og 

 fíggjarligum ótryggleika. Lat dyr upp fyri  møguleikum.  (Fyrsta Mósebók 22:14) 

7. Faðir, lat kvinnur í Turkalandi vísa trúfesti,  eins og Rutt,  tá mótgongd og sorg rakar

 familjuna. Styrk kærleika, fyrigeving og einleika í heimum. (Fyrra  Korintbræv 13:7) 

8. Faðir, verj viðkvamar kvinnur í kurdiskt-talandi samfeløgum, har rúsevnismisnýtsla økist. 

 Brót ringrásina av bundinskapi og vís teimum á leiðir  til at koma burtur úr tí og liva 

 edrúiliga. (Galatiabrævið 5:1) 

9. Lat næmingar, sum eru komnir til trúgv á Jesus, meðan teir hava verið heimanífrá á skúla og 

 koma heimaftur til Norður Kýpros, við dirvi siga familjuni frá síni trúgv. (Efesusbrævið 

 6:19-20) 

10. Harri, gev kvinnum í Turkmenistan, sum stríðast við tunglyndi og angist  orsakað av einum 

 lívi undir sera hørðum eftirliti, áræði at finna frælsi og frelsu í Tær. (Esaias 26:3) 

11. Lat trúgvandi mammur í Usbekistan hvønn dag fáa vísdóm frá Gudi at skipa sítt arbeiði, elska 

 familjur sínar og verða ljós fyri Kristus í sínum samfelagi. (Matteus 5:14-16) 

12. Harri, varðveit heilsuna og tryggleikan hjá okkara toymislimum og familjum teirra í norður 

 Afrika, sum tey gera trúartænastu, har lógirnar gerast alsamt strangari, trygdaratgerðirnar 

 hækkandi, og har tey hvønn dag fáa  avbjóðingar. (Hebrearabrævið 12:3) 

13. Gud, fyll okkara russiskt-talandi toymi í Ísrael við vísdómi, styrki og skapandi evnum frá Tær 

 til at boða Títt Orð til miðaldrandi kvinnur gjøgnum teirra sosialu miðlar. (Kolossebrævið 1:9) 

14. Faðir,  ver skýli og vón hjá kvinnum,  sum eru búsitandi í teimum londum í Miðeystri, har 

 kríggj og ótryggleiki valda. Ugga tær, sum tær verja familjur sínar í slíkum tíðum, tá tey missa 

 og noyðast at taka til rýmingar. (Sálmur 62:6-8 – ensk: 62:5-7) 

15. Gud, lat Tín frið og Tína varðveitslu vinna á  óttanum og ruðuleikanum, sum borgarar í 

 landslutinum Mardin í Turkalandi hava upplivað. Báði familjur og sosialir stovnar hava tørv 

 á endurnýggjan.  (Seinna Tessalonikubræv 3:16) 

16. Lat næmingar úr Norður Kýpros tráa eftir at fáa meir at vita um Jesus. Lat teir koma at kenna 

 Teg, Harri. (Jeremias 29:13) 

17. Harri, send gudrøknar vegleiðarar, sum kunnu vera ljós Kristusar fyri gentur í 

 Karakalpakstan, og kunnu læra tær at líta á Gud av heilum hjarta. Lat Kvinnur við Vón 

 sendingar eisini vera teimum ein hjálp. (Titus 2:3-5) 

18. Lat kvinnur í Turkalandi standa stinnar eins og Ester og kenna, hvat endamál Guds er við 

 teimum; lat tær finna virði sítt í Hansara kærleika og vita, at tær eru dýrabarar í Hansara 

 eygum. (Ester 4:14-16) 

19. Gud, vegleið toymi okkara í Ísrael við vísdómi Tínum, nú tey eru í ferð  við at fara undir 

 eitt nýtt átak á hebraiskum at náa tey 43-prosentini av ísraelum, sum siga seg vera verðslig. 

 (Kolossebrævið 4:5-6) 

20. Nú arabiskar kvinnur leita eftir vón og sannleika, Faðir, nýt útvarp, talgildar miðlar, 

 persónlig sambond og Orð Títt til at opinbera Teg og Tín kærleika  fyri teimum. (Jóhannes 

 1:17) 

21. Almáttugi Harri, vit biðja, at tær strongu lógirnar, sum eru í uppskoti í norður Afrika, og 

 sum hótta við at avmarka virksemið hjá toymi okkara á netinum, ikki verða samtyktar. 

 (Sálmur 121:7-8) 

22. Gud, lívga og styrk kristnar  trúgvandi kvinnur í londum, har tað at fylgja  Tær alment kann 

 føra til burturvísing, trýst frá familjuni ella avbyrging. Verj og vegleið hjørtu teirra. (Josva 

 1:9) 

23. Lat kvinnur í Turkalandi hava eyguni fest á Teg, Harri, so tær ikki missa  vónina í lívsins 

 truplu umstøðum, fíggjarligari trongstøðu ella óvissu; lat tær síggja, at Tú ert teirra vónríka 

 framtíð. (Jeremias 29:11) 

24. Harri, veit samfeløgunum í Norður Kýpros frið, einleika og samljóð.  Lat fólkið har hava 

 vilja til at vinna á farnum ósemjum. (Efesusbrævið 4:3-6) 

25. Gud, gev mammum í Kasakstan, sum ala upp komandi ættarlið av Kristus-trúgvandi, frímóð 

 at standa stinnar í trúnni í familjum og samfeløgum, sum hava ein annan átrúnað. (Fyrra 

 Korintbræv 16:13) 

26. Harri, vegleið toymislimir okkara í norður Afrika til at stuðla og styrkja kvinnur og familjur 

 í Kristusi, í royndum teirra at læra tey og hava persónligt samfelag við tey. (Kolossebrævið 

 2:6-7) 

27. Faðir, grøð og styrk kvinnur í Turkalandi til at venda sær til Tín og liva í  trúgv heldur enn í 

 ótta, tá tær stríðast við sjúku, máttloysi ella sálarliga pínu. (Markus 5:36) 

28. Harri, lat upp andaligu eyguni hjá kvinnum í Tadsjikistan, sum taka sær av allari familjuni 

 hjá manninum. Lyft byrðar  teirra, og lat tær finna frelsu í Tær.  (Sálmur 55:23 – ensk: 55:22) 

29. Faðir, útvega eitt stað í Ísrael, har toymislimir okkara kunnu savnast persónliga við kvinnum 

 til samfelag, bíbliulesnað og bøn. (Hebrearabrævið 10:24-25) 

30. Eins og Hanna oysti út hjarta sítt fyri Tær, Harri, lat kvinnur í Turkalandi bera hvørja byrðu 

 og hvønn ótta til Tín. Lat frið Tín verja hjarta og sinni teirra. (Filippibrævið 4:6-7) 

 

”Latið okkum tí við dirvi stíga fram fyri hásæti náðinnar, 

so vit kunnu fáa miskunn og finna náði til hjálp á rættari tíð!” 

Hebrearabrævið 4:16 

 

Eeva Vӓhӓsarja: ”Høvuðsstuðulin undir øllum kristiligum arbeiði er bøn” 

SØGA UM VÓN 

 

Ljós skínur gjøgnum tað, sum er í sori.                                                                                                                                                                               
Eftir Jasmin*, TWR kvinnur við vón samskipara í Iran 

 

Navn mítt merkir jasmin*, ið er ein blóma sum hevur tørv á  at verða viðfarin varisliga, og 

haldast má eyga við henni alla tíðina. 

Tó, í mínum lívi var eg ongantíð varisliga viðfarin, heldur ikki var nakar, sum veruliga sá meg, 

hvørki í familjuni ella í samfelagnum. 

Eg var borin í heim í Iran í einari familju, sum hoyrdi til tann ráðandi átrúnaðin. Frá trý ára aldri 

varð eg misnýtt av skyldfólkum, og seinni av fosturfaðir mínum. Hvørja ferð eg royndi at tosa 

um tað, fekk eg skuldina, og sagt varð, at eg mundi hava lagt upp til tað. Eg vaks upp í einum 

samfelagi, har ein kvinna mangan ikki hevur loyvi at tosa ella at verða hoyrd. 

Í 25 ár livdi eg í tøgn og myrkri, har eg rópti á ein Gud, sum eg ræddist, men ikki kendi. 

Men ein dagin kom eg  fram á eina sending í útvarpinum. Útvarpsvertirnir tosaðu um einsemi, 

og hvussu Gud kann brúka sjálvt djúpastu sár okkara til tað góða. Eina løtu kendi eg, at tey 

tosaðu beinleiðis til mín, tað var sum um, at tey kendu søgu mína. 

Áðrenn eg hevði hoyrt sendingina, hevði eg ongantíð trúð, at pína mín hevði nakað at siga. Eg 

hevði aldri hugsað, at ein Gud var, sum sá meg ella legði í meg. Eg fór nú at bíða hvønn dag 

eftir Kvinnur við Vón sendingunum. Eg lurtaði væl og skrivaði upp, tí tað var sera torført at 

finna eina Bíbliu í Iran. Hvørt vers, eg hoyrdi, nam hjarta mítt, sum var tað skrivað einans til 

mín. 

Orðini vóru so nógv øðrvísi frá tí, eg hevði kent. Tey vóru full av kærleika, miskunn og 

fyrigeving. Eg hoyrdi navnið Jesus, eitt navn, sum var forboðið í mínum heimi. Tó kendist Hann 

ikki longur fjarur. So við og við gjørdist eg var við, at Hann skilti mína pínu. Hann kendi navn 

mítt, og eg kom at skilja, at Hann dømir meg ikki, men heldur, at Hann elskar meg. 

Eg valdi Hann, tí Hann sá meg fult og heilt. Eg beri enn míni arr, men eg skammist ikki við tey, 

tí eg havi lært, at ljós skínur gjøgnum tey, sum eru í sori. 

Í dag haldi eg fram við at siga frá søgu míni, so at onnur kunnu koma at kenna henda sannleika: 

Uttan mun til, hvussu soraðan ella einsaman tú kennir teg, so er enn vón. Tað finst ein livandi 

Gud, sum sær teg, kennir teg og fjalir teg við síni náði. 

 

*Navnið er broytt av trygdarávum 

    KVINNUR VIÐ VÓN 

          twrwomenofhope.org 

 

 

Undirvísa, lívga, útgera kvinnur 

til at læra, biðja, lurta, vaksa og geva 

 

 

Fíggjarstuðul:  

EvR (Evangeliska Røddin) hevur konto í Betri Banka nr. 9181 000 533 7145  

til at flyta pening tilskilað til TWR (Trans World Radio).   

Allur stuðul, sum kemur inn á hesa konto fer óskerdur til arbeiðið hjá 

TWR.  

TWR PO Box 12, 82002 Bratislava 22 – Slovakia –– twre@twr.org 

 

  


